
parakaz a lalawa

kahiwan yamin Thau ianan tata wa mathuaw mara’in a parakaz, mita
izai a parakaz la mathuaw mara’in, isuhui mita wa maharan a bugan a
shirshir, numa s izai parakaz dai mita wa thau a aki. numa minu sa Tualuu a
thau ga amu’iutu dai apuntunugq s izai parakaz? numa mara kmathu s izai
pagit mutantu, pasa pagit thaythuy tmala izai parakaz apuntunug.

numa qazii s izai parakaz mara’in, numa antu muntunuq ya tata wa
qali. iutu kmaipaqitan thithu, numa shpuut mzai, “ pu’amunai amuqtha
munai ya simaq, akain munai ikain kmaipaqit puntunuq 1! ” numa shpuut
mutaun malhus.

numa tu shashanuiza itiza shpuut munai, amugtha mani kmaipagit mita
wa parakaz. numa gazii mrigaz izai thithu tilha kmaipagitan thithu ikain izai
parakaz, minu ga apishgitan? uka miazai s izai kmaipagitan thithu tilha, uka!
miagitagitanuan dai.

numa shpuut mzai, “ miakuza qa amiazithu? mathuaw pu tu ikain tilha
kmaipaqit la mara’in a mabrag, minu thuini ga aminpishqgitan? miakuza
qa? ” numa iutu mani thithu muqtha kmaipaqit, apuntunuqin thithu.

gazii shkudaiza sa shpuut iutu dai pansagazi ya malhus. numa minu ga

mzai matiashag dai mzai itia tata mapuzipuzi sa izai thithu a punuq a fukish
masa bizu mani mapuzipuzi mu’iutu dai mzai, *“ apuntunuq yaku s izahai
parakaz! ” numa iutu dai malhus sa shpuut mzai, “ ua! apuntunuq kaitunu!
mzai, “ ihu ya miku puntunugq la, ara s lhalhiklhik numa kilhimuan izahai
maqusuqusum a atu thithu a talhum, numa kathuan s izai zain shpuut dai
tang a balis a tatuglu. ” numa shpuut mzai, ““ u! amakilhim yaku.

numa tu shashanuiza mani itiza shpuut kmathuiza s izai Ihalhiklhik,
mathuaw maquliush a lhalhiklhik numa mara’in a nipin. iutuiza lhmiklhik,
Ihiklhikin thithu, ba! daduiza dai shuturagin thithu. u! numa pasahainiza
thithu maqusuqusum a atu a talhum shauna’iutun thithu. numa muhiaw mara
s tang a balis a tatuglu, tuglhuaniza thithu. ba! daduiza dai izahai parakaz
niza tu puhubuq. miazithuiza mun’uka izai parakaz.

izai parakaz mita thau a aki dai. izai parakaz maga miagay thithu a
filhaq madishlum, numa ya madishlum numa mathuaw manasha sa filhaq,
numa mita wa thau dai magitan ya miazithu dai. isa thau mita magitan dai
ya miazithu miarain ikain madishlum a izai filhaqg numa manasha, mzai

akatnasha dai ita thau dai.

